
FC Gais - ACD Val Badia
 Inviato da Renato
Ultimo aggiornamento domenica 30 agosto 2020


Domënia, 03. novëmber 2019
Sot na gran plöia de goi, jüs sot cuntra le Gais te na partida dër storta
Bel la domenia dër grija y cun döta la plöia tomada bel danmisdé ne lasciâ nia preodei de bunes condiziuns por la partida. La
plaza da Gais é dër mola bele dan le mete man y en plú al plovú por döta la partida valgamia dassen. Le jüch é sté
tröp condizioné. Che la scuadra de ciasa é tun bun moment savone, ai à da püch ince chambié le alenadú.
I bel dal pröm menüt metoi man da fá druch cuntra porta ladina. Bele al 5^ de jüch segna i pustri, na cörta rebatöda de ce de
Ploner röia dan i pîsc dl nú Schwemberger che da n pêr de metri devieia te porta por le 1 a 0. Al 11^ menüt sön na posiziun
de fora dl jüch bunamenter nia scorada röia le önesc Hellweger sú ala trata t' aria, Ferdigg para ia por tera. L' Gais röia tres
danú à de bunes ocajiuns. Na buna ocajiun à al 17^ menüt sön i pîsc Kastlunger. Sön na bela crossada t' aria de Masoch röia
sú sön le palé, mo la deviaziun é debla y le un para ia por tera. L' 1 a 1 toma al 20ejim, sön en bel cross de Farenzena röia
püch dan porta ala deviaziun al jore Schrott che ne lascia degöna poscibilité de parada. Mo le pêr tegn ma cater menüc, sön
na trata da ciantun robat le un dla VB cört. Sön le curan anticipan düc röia le set Reichegger che tira te porta. Do da 30^
menüc toma bele le 3 a 1. Le diesc Steger lascia pié ia püch dan aria na gran trata bassa che röia dlungie pé de porta ite. N
gran bel gol. Al 35ejim toma le 4 a 1. N sot y sura dan porta ladina fej robate na trata de Erlacher t' aria cuntra le
compagn Ploner che devieie desfortuné te süa porta, autogol. Do da 51^ menüc passa le cinch Lanz cört de revers à só portier,
plú ascvelet é Farenzena che ti aroba le palé y cun na bela trata à chazú sura le un ite toma le 4 a 2. Al 80^ menüt röia
ince le 5 a 2. Steger tira na bela puniziun da dan aria dô le mür ite dlungia le pé sön la man ciampa de Ferdigg. Indô en gran
bel gol, te chesta ocajiun bat Ferdigg cun le ce sön pé de porta. I mess püch dedô gní sostituí. Al 86^ de jüch fej Kastlunger en
fal t' aria sön le chinesc dl Gais y le arbiter cunzed atira en önescmetri. La trata dl capitan Lanz ne lascia degöna
poscibilité por Altin che vegn batú por le 6 a 2. Al 92^ menüt tira na puniziun indô Steger da dan aria bel sot stangia de
porta ite por le 7 a 2. Tl 
medemo menüt oron anticipé Clara dan porta atoca le trei M.Forer le palé te süa porta splazan só portier por l' autogol dl
definitif 7 a 3. Na burta partida che é al plú scnel da descmuncié. Speran de podei soghè la proscima te mius
condiziuns y cun deplú determinaziun.
FC Gais - ACD Val Badia:  7 - 3
Formaziun dla Val Badia: 1.Rene Ferdigg (dal 86^ Alla Altin), 2.Simon Erlacher, 3.Matteo Ploner (dal 46^ Cristian
Granruaz), 4.Roberto Del Negro (dal 70^ Manuel Clara), 5.Kevin Fersuoch, 6.Florian Barbolini (capitan), 7.Stefano
Masoch (dal 86^ Marc Mary), 8.Alessandro Da Roit, 9.Mattia Kastlunger, 10.Max Schrott, 11.Enrico Farenzena.

Goi por la Val Badia: 20^ Max Schrott, 51^ Enrico Farenzena, 92^ Matthias Forer (autogol).

Alenadú: Cristian Curti.

Proscima partida:  En domenia, ai 10 de november 2019 da les 14:30 sön la plaza da La Ila cuntra le Terenten.

